
	ՀՀ արտաքին գործերի նախարարություն
	Համաձայնագրի կնքումը համապատա​սխանում է Հայաստանի Հանրապետության վարած արտաքին քաղաքականությանը և ստանձնած միջազգային պարտավորություն​ներին:


	Ընդունվել է ի գիտություն
	

	ՀՀ տնտեսական զարգացման և ներդրումների նախարարություն
	Համաձայնագրի Հոդված 1-ի «բ» կետում գրված  «ՀՀ էկոնոմիկայի նախարարություն» բառերը փոխարինել «ՀՀ տնտեսական զարգացման և ներդրումների նախարարություն» բառերով։ 


	Ընդունվել է:

	Կատարվել է համապատասխան փոփոխություն:

	ՀՀ ֆինանսների նախարարություն
	1. Լիցենզավորման մասին ՀՀ օրենքի համաձայն` ավիացիայի բնագավառի գործունեությունները չեն համարվում լիցենզավորման ենթակա գործունեության տեսակներ:

 Միաժամանակ, Ավիացիայի մասին ՀՀ օրենքի 42-րդ հոդվածով սահմանված է, որ Հայաստանի Հանրապետության տարածքում առևտրային օդային հաղորդակցությունները կարող են իրականացվել միայն սահմանված կարգով՝ օդանավ շահագործողի վկայականի (սերտիֆիկատի), կանոնավոր առևտրային օդային փոխադրումների իրականացման հավաստագրի, նշանակման, օտարերկրյա օդանավ շահագործողի կանոնավոր առևտրային օդային հաղորդակցությունների թույլտվության և ոչ կանոնավոր առևտրային օդային հաղորդակցությունների թույլտվությունների հիման վրա և նույն օրենքի 43-րդ հոդվածով սահմանված է, որ օդային տրանսպորտի թռիչքային անվտանգության նպատակով տեխնիկական կարգավորման լիազորված մարմինը տալիս է օդանավ շահագործողի վկայական՝ Հայաստանի Հանրապետության կառավարության սահմանած կարգով:

Հաշվի առնելով վերոգրյալը` առաջարկում ենք Նախագծի Հավելված 2-ի 7-րդ հոդվածում լիցենզիա բառից հետո ավելացնել (սերտիֆիկատ, հավաստագիր, թույլտվություն և այլն) բառերը: 
	Ընդունվել է: 


	Կատարվել է համապատասխան փոփոխություն:


	ՀՀ ֆինանսների նախարարություն
	2. Հաշվի առնելով նմանատիպ համաձայնագրերի կնքման փորձը, ինչպես նաև այն հանգամանքը, որ ՀՀ և այլ երկրների միջև միջազգային փոխադրումներից առաջացող եկամուտների (շահույթների) հարկման հարաբերությունները կարգավորվում են կրկնակի հարկման համաձայնագրերով՝ առաջարկում ենք Նախագծի Հավելված 2-ի 15-րդ հոդվածում ավելացնել նոր պարբերություն (ենթակետ)՝ հետևյալ բովանդակությամբ.

«Եթե Պայմանավորվող կողմերի միջև գոյություն ունի եկամուտների և գույքի կրկնակի հարկումից խուսափելու վերաբերյալ առանձին համաձայնագիր, ապա գերակայում են այդ համաձայնագրի դրույթները»:    

	Ընդունվել է: 


	Կատարվել է համապատասխան փոփոխություն:

	ՀՀ տրանսպորտի, կապի և տեղեկատվական տեխնոլոգիաների նախարարություն
	1. Հոդված 1
	Չի ընդունվել:
	Առաջարկվող փոփոխությունների մի մասը բովանդակային բնույթ չի կրում և զուտ ձևակերպման առումով է տարբեր:

Ավիացիոն իշխանությունների հետ կապված՝ հայտնում ենք, որ գործող իրավական ակտերի համաձայն՝ ներկայումս ՀՀ-ում քաղաքացիական ավիացիայի լիազորված պետական կառավարման մարմիններն են ՀՀ կառավարությանն առընթեր քաղաքացիական ավիացիայի գլխավոր վարչությունը և ՀՀ տնտեսական զարգացման և ներդրումների նախարարությունը:

	
	2. Հոդված 3 և 4 
	Ընդունվել է մասնակիորեն:
	Հոդվածները համապատասխանաբար լրամշակվել են:

	
	3. Հոդված 5
	Չի ընդունվել:
	Առաջարկվող փոփոխությունները չեն կրում բովանդակային բնույթ, այլ միայն ձևակերպման առումով են տարբեր, բացի այդ 3-րդ մասի առաջարկվող փոփոխության արդյունքում հանվում է դրույթը այն մասին, որ մյուս Պայմանավորվող կողմի ավիաընկերություններիի նկատմամբ նախապատվության իրավունք չպետք է տրվի ոչ միայն սեփական, այլ նաև յուրաքանչյուր  այլ ավիաընկերությանը:

	
	4. Հոդված 17
	Չի ընդունվել:
	Առաջարկվող փոփոխությունները բովանդակային բնույթ չեն կրում, իսկ առաջին մասի առաջին կետի փոփոխության և երկրորդ կետի հանման արդյունքում բացառվում է համաձայնագրի կնքման հնարավորությունը մի պայմանավորվող կողմի երկու տարբեր ավիաընկերությունների միջև:

	
	5.Հոդված 22 

	Ընդունվել է:
	Կատարվել է համապատասխան փոփոխություն:



	
	6. Հոդված 26
	Ընդունվել է մասնակիորեն:
	Հոդվածը լրամշակվել է:

	
	7. Առաջարկվող փոփոխությունների վերաբերյալ հայտնում ենք հետևյալը՝
համաձայնագրի նախագիծը ներկայացրել է համաձայնագրի երկրորդ կողմը՝ իր համար ընդունելի տարբերակով, ինչից հետո  նախագիծը համապատասխանաբար  ուսումնասիրվել է ՀՀ ԿԱ ՔԱԳՎ կողմից, որի արդյունքւմ լրամշակվել են նախագծի միայն այն դրույթները, որոնք բովանդակային առումով չեն համապատասխանել ՀՀ այս ոլորտում վարած քաղաքականությանը: 

Հայտնում ենք նաև, որ առաջարկվող փոփոխությունների մեծ մասը կրում է ոչ բովանդակային, խմբագրական բնույթ և  միայն ձևակերպման առումով է տարբեր: «Ավիացիոն անվտանգություն» և «Թռիչքային անվտանգություն» հոդվածներում առաջարկվող փոփոխությունների հետ կապված՝ հայտնում ենք, որ վերոնշյալ հոդվածները համապատասխանում են միջազգային փաստաթղթերի պահանջներին (Համաձայնագրի դրույթները համապատասխնում են ԻԿԱՕ-ի կողմից սահմանված համաձայնագրի օրինակելի ձևին- ICAO doc 9587, Policy and Guidance Material on the Economic Regulation of International Air Transport, appendix 5)  և նման բովանդակությամբ առկա են մի շարք համաձայնագրերում:
Հաշվի առնելով վերոգրյալը՝ առաջարկվող փոփոխությունների մեծ մասը ընդունելի չեն:

